
ANNESSI 

mal- 

Proposta ta' Deċiżjoni tal-Kunsill 

dwar il-konklużjoni tal-Ftehim ta’ Sħubija Ekonomika (EPA) bejn l-Istati tal-Afrika tal-
Punent, ECOWAS u WAEMU, minn naħa waħda, u l-Unjoni Ewropea u l-Istati 

Membri tagħha, min-naħa l-oħra 

ANNESS D 

APPENDIĊI TAL-KAPITOLU 3 DWAR L-OSTAKLI TEKNIĊI GĦALL-KUMMERĊ U 
MIŻURI SANITARJI U FITOSANITARJI 

Appendiċi I 

Lista ta' prodotti prijoritarji tal-Parti Afrika tal-Punent għall-esportazzjoni lejn l-
Unjoni Ewropea 

Dawn il-prodotti se jiġu identifikati mill-Parti Afrika tal-Punent u nnotifikati lill-Kumitat 
Konġunt ta' implimentazzjoni tal-FSE, fi żmien tliet (3) xhur mid-data tad-dħul fis-seħħ tal-
Ftehim.  

Appendiċi II 

Lista ta' awtoritajiet kompetenti 
A. Rapport tal-awtoritajiet kompetenti tal-Unjoni Ewropea 
L-attivitajiet tal-kontroll huma maqsuma bejn is-servizzi nazzjonali tal-Istati Membri u l-
Kummissjoni Ewropea. Id-dispożizzjonijiet li ġejjin huma applikabbli għal dan : 

a) F’dak li jikkonċerna l-prodotti esportati lejn l-Afrika tal-Punent, l-Istati Membri 
huma responsabbli mill-kontroll taċ-ċirkostanzi u tal-bżonnijiet ta’ produzzjoni, 
partikolarment it-twettiq tal-ispezzjonijiet obbligatorji u l-għotja taċ-ċertifikati 
sanitarji (jew tal-benesseri tal-annimali) li juru r-rispett tan-normi u l-ħtiġijiet 
miftiehma. 

b) F'dak li jirrigwarda l-importazzjonijiet provenjenti mir-Reġjun Afrika tal-Punent, l-
Istati Membri huma responsabbli li jivverifikaw li dawn l-importazzjonijiet huma 
konformi mal-kundizzjonijiet ta' importazzjoni stabbiliti mill-Unjoni Ewropea.  

c) Il-Kummissjoni Ewropea hija responsabbli mill-koordinazzjoni ġenerali, mill-
ispezzjoni u mill-verifiki tas-sistemi tal-kontroll, u mit-teħid ta’ inizjattivi leġiżlattivi 
meħtieġa biex tkun żgurata l-applikazzjoni uniformi tan-normi u l-ħtiġijiet fis-suq 
intern Ewropew.  

Dawn l-awtoritajiet se jiġu identifikati mill-Parti Unjoni Ewropea u l-lista tiġi nnotifikata lill-
Kumitat Konġunt ta' implimentazzjoni tal-FSE, fi żmien tliet (3) xhur mid-data tad-dħul fis-
seħħ tal-Ftehim.  

B. Lista tal-awtoritajiet kompetenti tar-Reġjun tal-Afrika tal-Punent 
Dawn l-awtoritajiet se jiġu identifikati mill-Parti Afrika tal-Punent u l-lista tiġi nnotifikata lill-
Kumitat Konġunt ta' implimentazzjoni tal-FSE, fi żmien tliet (3) xhur mid-data tad-dħul fis-
seħħ tal-Ftehim.  


